
Log buk netu löö lob mehöti ḳo venë ggëp Kana vu 
distrik Galilea, lom denegga nos böp geYesu ata nedo 
ving sir. Log devonġ ġaġek yah in Yesu losho yi 
hurmaluh bedeyam ving. 



Lob wain maya, lob Yesu ata nër vu yi bë, 
“Hej wain maya!” Rëḳ ata nër vu hur sën denevo
nos ggelek lo bë, “Nabë nanër ġaġek ti vu ham, 
og ham gwevonġ noh vu!”



Lob Yesu nër vu sir bë, “Ham gweḳo bël 
mekweseh doḳ na dëg sagu!” Lob deḳo 
meya dekeseh luḳ ya bepin pup. Lob nër 
vu sir bë, “Mëm ham jeḳoov begweḳo 
mena vu mehö-neġin-nos!” 



Lob deḳo medeya. Lob mehö-neġin-nos lo num bël 
menġo bë tu wain raḳ, rëḳ su raḳ ni bë deḳo vu tena rë. 
Gaḳ hur sën deneḳo bël 
lo mëm deraḳ ni. 



Lob mehö-neġin-nos tahi mehö sën ḳo avëh lo yam 
benër vu yi bë, “Alam pin og denevo wain nivesa ggelek 
muġin, balam denenum 
nġahiseḳë ggovek rë, loḳ 
denevo wain nipaya 
teka tamu. Gaḳ honġ 
og ġejom wain nivesa 
ahon bemëm 
nahën ġevo yam 
gwëbengko!”



Yesu vonġ yi nġaa böp nyëmuġinsën 
sënë ggëp Kana vu distrik 
Galilea. Tato niwëëk vu sir 
nebë sënë, lob yi hur 
maluh ayoj neya timu 
vu yi.



Yesu raḳ ya Pita yi begganġ, lob lë Pita 
ggen avëh nivanë meneggëp begganġ 
ayo. 



Lom Yesu jom loḳ nema, lob nikul ya gekedi raḳ 
menevonġ nos vu Yesu.



Ggovek log sehuksën behes luḳ ya, lob deneḳo alam 
nijraḳsën meya deverup vu Yesu, medeneḳo alam sën 
memö denegwanġ ya 
ayoj ving. Alam pin vu 
begganġ-bu ti saga 
ya denekebu sir 
loḳ veluung avi. 



Loḳ mëm Yesu nevonġ alam nġahiseḳë sën niraḳsën 
aggagga nevonġ sir agi benijvesa neraḳ, genetii 
memö nġahiseḳë to deneya in mehönon. Log nërin 
memö pin bë su denanër yi ranġah, in deneraḳ ni bë 
Anutu Nalu yi.



Galam pin denedu sir in bë degebë nemaj jaḳ yi. 
In yi niwëëk ya nevonġ balam pin nijvesa neraḳ.



Medo nenër vu sir log deḳo mehö seḳë selönġin ti 
medeverup. Sir lubeluu devaḳu medeyam vu Yesu. 



Deraḳ vu mehönon pin saga besu 
deyoh vu bë degeto denam Yesu 
mala rë, lom deraḳ ya 
begganġ vavunë 
medekehe begganġ 
demi valeḳ sën 
Yesu nare lo.  



Dekehe ggovek ya geggëp netöḳ, 
log mëm deseyesin reek los 
mehö seḳë selönġinsën lo 
to meluḳ ya begganġ ayo. 



Nebë sënë lob Yesu lë bë ayoj neya timu vu yi, lom nër 
vu mehö seḳë selönġinsën 
bë, “Naluġ-e! Sa dahun 
honġ nġaa nipaya ya!”
“Sa nanër nök vu 
honġ nabë: Kwedi 
gweḳo honġ reek 
jaḳ meġenah böm!” 



Yesu raḳ ya nedo yaġ geyi hur maluh deraḳ ya ving. 
Deraḳ meto deya nġaggee vuheng, 
lob pevis besanġ yam böp 
bevonġ nġaggee sis bevonġin 
dahun yaġ. Rëḳ Yesuḳ 
ggëp yiing. 



Loḳ nër yah vu sir bë, “Ham newamin neraḳ in-a? Ham 
su ayomin neyam timu vu sa yönon rë!” Nër bë saga log 
kedi petupek raḳ sanġ los nġaggee, lob ahë yes raḳ 
bededun ma geneggëp. Lom sir pin 
delëk mederanġa 
nemaj gedenër bë, 
“Mehö sënë nebë va? 
Om sën sanġ los 
nġaggee denġo aye-ë!”

In Anutu kwa pesivin mehönon rot, 
lob vonġ nalu perurek timu sënë 
yam dob in bë alam sën ayoj na 
timu vu yi lo su malaj nama. Gaḳ 
demedo malaj-tumsën degwata. 



Rom 3:23
Yönon! Hil mehönon pin nehevonġ nġaa nipaya, gehil 
araain besu ayoh vu bë ġevonġ noh vu Anutu kwa rë. 

Rom 6:23
In alam sën denesepa loḳ nġaa nipaya lo, og rëḳ degeḳo 
nyëvewen doḳ nah medenadiiḳ bemalaj nama. Rëḳ Anutu 
og nevo semusën vu hil nyëmasën raḳ hil Mehöböp Yesu 

Kerisi yi huk nebë hil medo malad-tumsën degwata.

Hibru 9:27
In mehönon pin yiḳ denadiiḳ beron timu, log 

mëm debare nam ġaġek. 



Epesus 2:8,9
Ham su yoh vu bë gwevonġ nġaa ti doḳ nah in gweḳo ham 
vër in ham nipaya nyëvewen rë. Gaḳ mu Anutu semu ham 

raḳ sën ham ayomin neya timu vu Yesu lo, bevonġ ham vër 
nyëmasën. Degwa su neggëp vu nġaa nivesa sën ham 

nevonġ lo in bë ham rëḳ gweḳo arëmin jaḳ rë. 

Rom 10:9,10
Om nabë ġenanër Yesu berup avim nabë yi Mehöböp, log 
gwevonġ geving doḳ ayom nabë Anutu nër bekedi raḳ yah 

vu bedub, og Anutu rëḳ geḳo honġ nah vu yi. In hil atu 
alam yohvu raḳ sën hil ayod neya timu vu Yesu lo, log 

Anutu rëḳ geḳo hil nah vu yi jaḳ sën hil nanër verup avid bë 
yi alam hil lo.



Jon 3:16,17
In Anutu kwa pesivin mehönon rot, lob vonġ nalu perurek 
timu sënë yam dob in bë alam sën ayoj na timu vu yi lo su 

malaj nama. Gaḳ demedo malaj-tumsën degwata. Anutu su 
vonġ Nalu yam dob in bë bo nyëvewen doḳ nah mehönon 

hir nġaa nipaya rë. Gaḳ vonġ yi yam in bë geḳo 
sir nah vu yi. 

1 Jon 5:11-13
Ġaġek anon sën Anutu nër agi nebë: Anutu vo 

mala-tumsën degwata los degwata vu hil, degwa raḳ Nalu. 
Mehöti sën yö negga raḳ Anutu Nalu rot lo, og 

mala-tumsën neggëp vu yi. Gaḳ mehöti sën nedo ading in 
Anutu Nalu lo, og mala-tumsën sënë su neggëp vu yi rë.

Sa ḳevu ġaġek sënë yök vu ham, in bë ham sën ham 
nevonġ ving Anutu Nalu arë lo jaḳ ni borot nabë ham ḳo 

mala-tumsën degwata los degwata yök vu ham ggovek ya. 

